
Jierferslach 2022 Regionale Mediaried fan Omrop Fryslan

Lyk asyn de jierren 2020 en 2021 binne der ek yn it earste fearnsjier 2022 beheinings fanwege de Corona
pandemy. De Mediaried hoegde lykwols net mear onlinebyienkomsten te halden, mar koe mei
foldwaande 6fstan tusken de leden wer fysyk byinoar komme. Sa hat de Mediaried 4 kear in gearkomste
halden. By de earste byienkomst waard der mei tank foar de goeie gearwurking 6fskie naam fan
direkteur Nina Hiddema en waard har opfolger Houkje Rijpstra wolkom hjitten. Ferfolgens hat de
Mediaried har wurdearring Utsprutsen foar it jierplan fan 2022. Dit is ien fan de Utfieringsplannen fan it
beliedsplan 2020-2025 “Kom Fierder”, passend yn de Ofpraten beliedssyklus. Oan de troch de
haadredakteur foarstelde tema’s

e smeltende tradysjes

e enerzjytransysje

e natuerbelibbing & ekology
e wenjen

hat de Mediaried mei ynstimming fan de haadredakteur it tema ‘Twadieling yn de maatskippij Gnder
oare troch enerzjyearmoed’ taheakke. Dat is it tema ‘Wa docht noch mei?’ yn it Jierplan wurden.
Yn de definitive kaderbrief, dy’t yn de septimber-gearkomste foar kundskip op ‘e wurklist fan de
Mediaried stie is de ynbring fan de Mediaried en de lanlike tema’s ferwurke. Fan Ut de kaderbrief hawwe
direksje, haadredaksje en kollegea it jierplan 2023 makke, wat dérnei troch de Ried fan Kommissarissen
féststeld is en foar kundskip op de wurklist fan de Mediaried fan novimber 2022 stie.

Oanslutend op it beliedsplan hat it tema 'Gearwurking’ yn 2022 de nedige risseltaten opsmiten, oan de
iene kant de gearwurking lanlik, yn ‘e mande mei de oare Regionale Omroppen mei de NOS en de oare
kant mei ferskate lokale omroppen yn Us provinsje. By de besite fan de nije steatssikretaris fan
Mediasaken frou Uslu waard de gearwurking mei RTV NOF troch har as in goed lanlik foarbyld neamd.
Dérneist is der nije gearwurking mei de lokale omroppen LEO( Ljouwert) en Zilt (Waadhoeke, Harns,
Skylge en Flylan) Gnstien. It hat fuort syn wearde bewiisd mei de reportages oer in tragysk Gngelok op
de Waadsee. De Mediaried is ek ynnommen mei dizze gearwurking en de positive dtwurking dy’t dat
hat op de programmearring.

By eltse gearkomste is der in taljochting jin troch de haadredakteur op markante en nije
programmadnderdielen: ‘Simmer yn Fryslan” mei it jubileum fan ‘Hea’, fernijingen sa as it gebrik
meitsjen fan drone-opnamen by it SKS sk{tsjesilen. By it IFKS is it mear rjochte op de ferhalen achter de
wedstryd. Minsken fan it berneprogramma ‘Tsjil’ hawwe in aparte presintaasje oan de leden fan de Ried
jan dy’t tige nei’'t sin wie. De leden hawwe oer de programma’s de nedige ynformative fragen steld en
beandere krigen.

Yn april is in 4-tal leden nei de lanlike dei fan de Regionale Mediarieden west, it gie benammen oer de
rol fan de Mediaried. Der is ferslach dien fan it nijsgjirrige programma en ferfolgens hat Us Mediaried in
ynterne wurkgroep de opdracht jiin om learpunten ta te rieden en foar te lizzen. Sa is der stil stien by
de eksistinsjele tema’s: kennis, gearstalling, gearkomsten en de tafoege wearde fan de Mediaried en
fansels krige it programmabelied oandacht. Der wurdt besocht om yn 2023 te kommen ta in tal
ferbetteringen op de ferskate méden. De Mediaried wol sa besykje, yn gearwurking mei primér de
haadredakteur en de direkteur, ek takom jier har taak Gndfhinklik, mar konstruktyf op te pakken.



— troch ontwikkeling —*

Dit jier binne de nedige wikselingen en werbeneamingen west yn de Mediaried:

F. Stilma (halverwege
het jaar vervangen door

Freonen van Omrop Fryslan

Benoemd in 2022, aftredend in 2026

G. Kingma)

D. van Tuinen Werkgevers Benoemd in 2014, afgetreden in 2022
T.M. Lageweg Werkgevers Benoemd in 2022, aftredend in 2026
J. Houtsma Natuur en milieu Benoemd in 2016, aftredend in 2024
A. van Dijk Werknemers Benoemd in 2016, afgetreden in 2022
W. Nieveen Werknemers Benoemd in 2022, aftredend in 2026
R. Sterk Friese taal en cultuur Benoemd in 2018, afgetreden in 2022
N. Beetstra Friese taal en cultuur Benoemd in 2022, aftredend in 2026
A. Lindeboom — Jager Deskundige bestuur/voorzitter Benoemd in 2018, afgetreden in 2022
D.A. Fokkema Deskundige bestuur/voorzitter Benoemd in 2022, aftredend in 2026
A.J. de Vries Sport en recreatie Benoemd in 2020, aftredend in 2026

P. Sterkenburgh

Agrarische sector

Benoemd in 2018, aftredend in 2023

S. van der Meer

Kerkgenootschappen en
genootschappen op kerkelijke
grondslag / vicevoorzitter

Benoemd in 2020, aftredend in 2026

M. de Schiffart

Mediadeskundige

Benoemd in 2020, aftredend in 2024

A. Bruinsma

Onderwijs, educatie en welzijn

Benoemd in 2020, aftredend in 2024

De tankwurden foar harren ynset binne Utsprutsen foar de hearen Durk van Tuinen, Anne van Dijk en
frou Richt Sterk. Frou Akkie Lindeboom-Jager hat op deskundige wize fjouwer jier it foarsitterskip ynhald
jin en is no ophalden, de Mediaried hat as opfolger myn persoan oanwiisd. Fierder binne as nije leden
beneamd Geert Kingma en de froulju Nynke Beetstra, Wilma Nieveen en Tina Lageweg. Frou Van der
Meer is ree f(n it vice-foarsitterskip op har te nimmen. Sjoch ek it skema fan 6fgean.

As taheakke binne de Utkomsten fan it Gndersyk fan Motivaction oer de publieke wearden fan Omrop

Fryslan opnaam.

Jannewaris 2023.
Ut namme fan de Mediaried: Doeke A. Fokkema, foarsitter



Taheakke 1

FERSLACH

Gearkomste : Regionale Mediaried fan Omrop Fryslan
Datum : 31 jannewaris 2022
Oanwézich :  Afke Bruinsma (Underwiis)

Anne van Dijk (FNV)

Johannes Houtsma (It Fryske Gea)

Akkie Lindeboom-Jager (Deskundige bestjoerlik méd en foarsitter)
Saapke van der Meer (Ried fan Tsjerken Fryslan)

Marrit de Schiffart (Media)

Richt Sterk (Ried fan de Fryske Beweging)

Peet Sterkenburgh (LTO)

Vera Stilma (Freonen fan Omrop Fryslan)

Durk van Tuinen (VNO-NCW)

Anne Jochum de Vries (Sport)

Fan Omrop Fryslan: Houkje Rijpstra (direkteur/bestjoerder)

Ingrid Spijkers (haadredakteur)

Ofwézichm.k. : —

Ferslach : Hiltsje Stremler (direksjesekretaresse)
Lokaasje : Hotel Van der Valk, Ljouwert
1. lepenjen

3.

Foarsitter Lindeboom ropt elkenien it wolkom ta. Der is in spesjaal wolkom foar de nije direkteur
fan de Omrop, Houkje Rijpstra. De Mediaried winsket har in soad sukses ta by de Omrop.
Dérneist is der ek in wolkom foar Vera Stilma, de nije fertsjintwurdiging foar de Freonen yn de
Mediarie. Der wurdt har in goede tiid bij de Mediaried tawinske.

Ferslach en aksjelist
a. Ferslach fan 13 septimber 2021:
Der binne gjin opmerkingen of oanpassingen; dérmei wurdt it ferslach féststeld.

b. Aksjelist:
Roaster fan ofgean: Van Tuinen hat oan wurkjouwersferiening VNO-NCW frege om mei him nei

in opfolger om te sjen.
Tsjil en Faria: op de wurklist fan de folgjende gearkomsten
Tema-gearkomste: komt in aparte gearkomste foar (septimber?)

Meidielingen

e Utndging by de Ried fan Kommissarissen: Foarsitter jout oan dat se in utn(ging krigen hat om
ynkoarten ris in kear by de gearkomste fan de RfK oan te skowen.

e Van Dijk lit witte dat hy de Mediaried yn koarten ferlitte sil en de FNV frege hat om nei in
opfolger om te sjen.

e Lanlike mediarieden: De lanlike mediaried dei fan 27 jannewaris is net troch gien, der komt
letter in nije datum. Dizze dei lit mear witte oer wat de rol is fan de Mediaried en wat wurdt
der statutér ferwachte, ynhaldlike fraachstikken oer de rol fan de mediaried. Der kinne sa’n
trije of fjouwer per Mediaried hinne.

Afke Bruinsma, Johannes Houtsma, Anne Jochum de Vries en Akkie Lindeboom en eventueel
Marrit de Schiffart, binne ynteressearre yn dizze dei en sille hjiroer op ‘e hichte halden
wurde.

e Kandidatuer foarsitter: hjiroer stiet net safolle op papier. Akkie Lindeboom en Houkje Rijpstra
sille hjiroer ynkoarten oerlis hawwe - aksje 6fspraak planne troch dir.sekr.

4. Programmabelied
a. weromsjen op de feestdagen-programmearring
Der binne gjin opmerkingen.

b. Tema’s oant simmer 2022 (troch Ingrid Spijkers)

Yn it jierplan binne al in pear tema’s beneamd dy’t we mei de 6fdieling Ferhalen oppakke sille.
Kom Fierder is ynfierd en binne no dwaande mei de twadde slach. We wolle mear rjochting
online.

De 6fr(ne tiid hat it troch Covid-19 wol sa no en dan nedich west om ris dingen te skrassen yn de
programmearring omdat byg. in soad presintatoaren yn karanténe sieten. Binne oars altiten hiel
fleksibel, mar dat koe no net mear.

Van Dijk: Hoefier binne jimme mei de programmearring fan de simmer. Ingrid Spijkers lit witte
dat dér no op de redaksje mei dwaande binne. De SKS sil heechst wierskynlik lykas 6frQine jierren
ferslein wurde. Wat de IFKS oanbelanget sil dat miskien oars oanflein wurde, mar dat is noch net
dudlik.

Vera Stilma merkt op dat der binnen de IFKS wol prachtige ferhalen sitte. Haadredakteur jout ek
oan dat de Omrop net ophaldt mei de IFKS mar dat it doel is om ek mear sjen te litten fan de
ferhalen achter it silen yn stee fan it silen allinnich.

Alle projekten wurde tsjin it ljocht halden der moatte karren makke wurde.

Oangeande de tsjerketsjinsten is besluten om wol troch te gean oant it ein fan it jier. Sels b(ten
Fryslan wurdt dat besjoen. De Omrop is wol ferantwurdlik foar de ynhald en kinne wy wol wat
fan fine, omdat wy dat utstjoere.

Van der Meer freget har 6f oft de Omrop ek neitocht oer wat der oanslutend oan de
tsjerketsjinsten utstjoerd wurdt. Spijkers jout oan dat dér wis rekken mei halden wurdt, mar it kin
sa no en dan wolris wat ferkeard Utpakke.

Van Dijk jout oan dat hy Buro de Vries in goed programma fynt, wat binne dérfan de harksifers?
Dat hat haadredakteur op it stuit net krekt by de han. Binne dwaande mei in hybride studio,
dér’'t we radio en tv meitsje kinne. Idee is om it foarum dér fan Ut te stjoeren.

Jildt bygelyks ek foar it Polytburo; langer trochprate op in oar platfoarm bygelyks (online). Op en
Ut is eins ek al hybride (TV en radio).

Thus Akademy ek mei trochsette, is foar in part mei ekstern jild finansiere. Wurkje hjiryn mei mei
de Akademy fan Frentsjer. De Omrop docht net safolle oer sinens; hjiroer is Noorderbreedte ek
alris benadere. Besykje altiten wol in oerkeppeljend tema te hawwen. We kinne dat net altiten
sels produsearje en litte dat dan in oare partij dwaan.

Wurde de jongeren deryn ek yn belutsen. Nee, dat is net de doelgroep lit Spijkers witte. Dér

hawwe wy it jongerenplatfoarmTsjil foar. We binne wol dwaande mei folgjende stappen, mar net
by Thusakademy. We hawwe bygelyks Instagram foar de jongerein.

Der is in enkéte oangeande it sjochgedrach fan de minsken halden: sjogge it nijs it meast op de
mobyl. TV is wichtich om der live by te wézen, dat is goed foar de Omrop. Wy wolle de ferbining
mei it publyk halde troch de live eveneminten.

Nei oanlieding fan in fraach oer de Sportcast, wurdt de sport yn it algemien oanhelle.

De Sportcast giet benammen oer fuotbal omdat dér de grutste community sit en dizze wurdt foar
in lytse groep leafhawwers makke. Lytsere sporten wurde net bepraat yn de sportcast.

Reedriden wurdt wol wer mear besprutsen tidens de Olympyske Spullen, miskien ek in kear yn
de sportcast beprate. En simmers is it keatsen en sk{tsjesilen wer wat mear yn ‘e belangstelling.

De Vries soe it aardich fine as it (inderwerp: ‘hoe halde wy it (sport)ferieningslibben oerein’ ris in
kear as tema op radio/tv/online bepraat wurdt.

De Schiffart is fan miening dat it goed is om karren te meitsjen yn de sporten by de Omrop, mar
fynt dat der wol hiel faak itselde op de app oer de sporten by de Omrop en kranten te finen is.
Wurdt der ek nei de oare Fryske media sjoen, wat sy oan de sporten dogge of gearwurke?

Ingrid Spijkers jout oan dat der op guon plakken wol gearwurke wurdt, mar net sjoernalistyk
ynhaldlik. It ferhaal mei de Joadske bern is mei de kranten makke en is goed slagge.
Haadredakteur jout oan dat der miskien oer de Feangreide nochris in grut indersyk mei de
kranten dien wurde kin, want dat is te grut foar de Omrop allinnich. Lykwols kin der op
sjoernalistike tema’s net mei it Wetterskip of de Provinsje wurke wurde; dat is net tastien fan de
Mediawet. Sterkenburgh jout oan dat dér de kunde en knowhow wol sit. Spijkers jout oan dat
der wol relaasjes en saakkundigen hjirfoar opsocht wurde.

Lanlik is der fan Ut de NOS in kodrdinator oansteld dy’t yn ‘e gaten haldt as alle regionale
omroppen net itselde dogge .

5. lJierplan 2022
Houkje Rijpstra lit witte dat it jierplan der eins yn desimber al lei; bestjoerder is hjiryn goed
meinaam troch Nina Hiddema. Dat past ek goed yn de nije wurkwize. Earste stappen binne hjiryn
al setten; hjir en dér hat it soms ek wat trochlntwikkeling nedich. Binne wiis mei it plan wat der
leit.

Fan Ut de Mediaried wurdt der frege nei de stan fan saken fan de Mediacampus (MICA).
Bestjoerder lit witte dat der ferline jier in eksterne partij oannaam is om ferskate senario’s del te
setten. De MICA wol hiel graach dat de Omrop dér in plakje krijt. De Omrop hat lykwols no in
eigen gebou mei in soad romte. RTV Noord sit ek yn in Mediacampus, de direksje sil nei harren
anderfiningen frege wurde. Yn ‘e rin fan dit jier sil der tegearre mei de RfK besjoen wurde wat it
béste is foar de Omrop. Foar no stiet alles noch iepen.

Yn Kom Fierder is der al beneamd om mei de tiid temabyienkomsten yn de regio’s te

organisearjen. Dat is troch corona noch net oppakt, mar sil mei de tiid aanst wol wer oppakt
wurde.

6. Konsept gearkomstedata 2022
De konsept gearkomstedata wurde féststeld.
Moandei 25 april 2022
Moandei 5 septimber 2022
Moandei 21 novimber 2022

7. Omfreegjen
Hjir wurdt gjin gebrik fan makke.

8. Sluten
Frou Lindeboom seit elkenien tank foar de oanwézigens en ynbring en slit de gearkomste om
likernéch 16.50 oere.

Oanslutend kinne de leden 6fskied nimme fan bestjoerder Nina Hiddema en Durk van Tuinen mei
in hapke en in drankje.

FERSLACH

Gearkomste
Datum

Oanwézich

Fan Omrop Fryslan:

Ofwézich m.k.
Ferslach
Lokaasje

Regionale Mediaried fan Omrop Fryslan
25 april 2022

Afke Bruinsma (Underwiis)

Anne van Dijk (FNV)

Johannes Houtsma (It Fryske Gea)

Akkie Lindeboom-Jager (Deskundige bestjoerlik méd en foarsitter)
Saapke van der Meer (Ried fan Tsjerken Fryslan)
Marrit de Schiffart (Media)

Richt Sterk (Ried fan de Fryske Beweging)

Geert Kingma (Freonen fan Omrop Fryslan)
Anne Jochum de Vries (Sport)

Houkje Rijpstra (direkteur/bestjoerder)

Ingrid Spijkers (haadredakteur)

Peet Sterkenburgh (LTO)

Hiltsje Stremler (direksjesekretaresse)

Omrop Fryslan, fideoromte

1. lepenjen

Foarsitter Lindeboom ropt elkenien it wolkom ta.

Der is in wolkom foar Geert Kingma, hy is hjoed ferfanger fan Vera Stilma it namme fan de

Freonen fan Omrop Fryslan.

Oan de wurklist wurdt taheakke:
- By punt 3 Meidielingen: ‘Omrop foar elkenien’
- By punt 4 Roaster fan 6fgean: foardracht nij lid Wurknimmers — Wilma Nieveen.

2. Ferslach en aksjelist

a. Ferslach fan 31 jannewaris 2022:

Punt 3: Utndging by de Ried fan Kommissarissen: Foarsitter hat op 7 febrewaris Il. in aardich
petear han mei de RfK. Ofpraat is dat de foarsitter tenei ien kear yn it jier oanskood by de
gearkomste fan de RfK om inoar op dizze wize op ‘e hichte te halden.

b. Aksjelist:
Hoe presintearret de Mediaried har ekstern en wat is it profyl/rol leden Mediaried: By de lanlike

dei is der in presintaasje west oer de rol fan de Mediaried troch RPO-direkteur Jan Miller. Oan
de han hjirfan sil der yn de folgjende gearkomste fan septimber punt op de wurklist komme te
stean, te witten: wat wol de Mediaried wéze en hoe wol de Mediaried aktearje. Dat punt sil tared
wurde troch de leden Anne Jochum de Vries, Johannes Houtsma en Afke Bruinsma.

Aksje: Foar op de wurklist fan de septimbergearkomste.

Ferslach Regionale Mediaried | 25 april 2022 | 1



3. Meidielingen

Weromsjen nei de lanlike dei Regionale Mediarieden

Afke Bruinsma, Akkie Lindeboom, Anne Jochum de Vries en Johannes Houtsma binne op 21
april nei de lanlike dei fan de Regionale Mediarieden west. Taheakke binne de presintaasjes
dy’t op dizze dei halden binne.

Oer it algemien is de konkluzje dat it goed is om mei kollega mediarieden yn petear te gean.
Wat benammen nei foaren kaam is de rol fan de Mediaried. Direkteur-bestjoerder fan de
RPO, Jan Muller hat dér in presintaasje oer halden dy’t wol ferhelderjend wie. Dérneist wie
der in presintaasje oangeande de wize fan utlis fan de hantlieding fan de Regionale
Mediaried nei in wurkwize foar de eigen Mediaried.

Yn it middeisprogramma wienen der ferskate parallelsessies. De oanwézige leden fertelle
koart wat oer de sessies dér’t se by oansluten hawwe.

Anne Jochum de Vries hat by de presintaasje fan Omroep West oanwézich west oangeande
de wurkwize beoardieling media-oanbodbelied. Omroep West makket gebrik fan kritearia
dér’t se op skoare, hoe skoart in programma op de ferskate kanalen. De programmamakkers
krije dat wer werom en jouwe dér feedback oer. Net elkenien flin dat in goeie wurkwize mar
de programmamakkers wienen der wol bliid mei; it is konstruktyf bedoeld.

Der is ek praten oer de werving foar de Mediaried. Dat soe bygelyks ek nochris in (inderwerp
wéze kinne foar Us eigen Mediaried.

Afke Bruinsma wie by de sessy fan Omroep Zeeland oangeande it online belied en hoe’t de
mediareid in rol spylje hawwe. Op basis fan dizze data online first, dat hat gefolgen foar de
foarm: koarte fideo wurdt benammen op yn set. De teksten wiene net altiten frij fan flaters
en dérom is der ynset op taaltrainingen.

Harren Mediaried ynvestearet om bygelyks mei te rinnen by de redaksje. Dérneist binne der
ferskate wurkbesites organisearre lykas by Google en Belgyske lokale omroppen om sa mear
idee en ynsjoch te krijgen. Wat Bruinsma opfoel wie dat by de fertsjinstwurdigers fan de
bepaalde groepearringen nei diversiteit sjoen is. Yn de besetting fan it personiel ensfh. kaam
dat ek wer werom. By guon omroppen wie der ek in fertsjintwurdiger foar de jeugd.
Johannes Houtsma en Akkie Lindeboom wiene oanwézich by de sessy fan RTV Drenthe
oangeande temabyienkomsten. De Mediaried fan Drenthe hat ynset op it organisearjen fan
temabyienkomsten en dérfoar in bepaalde sektor utnilge (de agraryske sektor byg) dér kaam
mear gerjocht punten nei foaren. It liket Houtsma en Lindeboom in goed idee om miskien
soks ek ris wat mear Ut te wurkjen. Elk dy’t der belang by hie koe der by oanwezich weze; de
oanwézige redakteuren koenen hjir ek wol wat mei.

Houtsma freget him noch 6f oft der fan de leden fan Mediaried net ferwachte wurdt om wat
mei de achterban te dielen?

Richt Sterk fynt it fan belang dat der net allinnich sein wurdt dat dat behannele wurde moat
binnen de Mediaried, mar om der ek aksje op te setten.

Journalistieke alliantie

Taheakke is de sjoernalistike alliansje tusken de NOS en de 13 RPMI’s. Ingrid Spijkers ljochtet
ta: om in betroubere partner yn Nederlan te bliuwen wurdt der besocht om mear mei de
NOS gear te wurkjen en systemen ut te wikseljen. Bygelyks by it regiosjoernaal wurdt al
gebrik fan inoar makke. En der sille yn de takomst gruttere dossier meiinoar oppakt wurde;
dat binne faaks ek de lanlike tema’s.

Wat wol dudlik wéze moat is dat elke omrop selsstannich bliuwt. It giet om it nijs en net om
Us faria-programma’s. Foar it earst sitte de regionale omroppen en de NOS op ien line lit
Spijkers witte. We wolle fan mekoar leare en gearwurkje. De Gntwikkeling fan apps en sa
kinne we tegearre oppakke, want dat is hiel djoer. Meiinoar oppakke is dan wol goed.

Richt Sterk freget har 6f hoe’t it dan mei de taal komt. Ingrid Spijkers jout oan dat dat in
foarwearde foar Us is. In ferslachjouwer fan de Omrop dy’t ferslach docht yn it Regiosjoernaal
kin dat yn it Nederlansk dwaan, en oars wurdt it Gndertitele.

Fan Ut de Mediaried wurdt frege oft wy ek in tekoart oan sjoernalisten hawwe.
Haadredakteur jout oan dat it wol dreech is, we hawwe no noch wol genoch. By de Omrop is
de Fryske taal altiten in barriére. De oare omroppen hawwe der lykwols mear |ést fan; stappe
dan earder oer nei Hilversum.

Binne der ek gefolgen foar it wurk fan Mediaried? Ingrid Spijkers jout oan dat der gjin
gefolgen binne mar dat it wol goed is om te witten hoe’t dat oppakt wurdt.

e Takomst waarberjocht:
Haadredakteur jout oan dat de Omrop op syk is nei in nije ynfolling fan it waar neidat Piet
Paulusma ferstoarn is. Jan Jonkman docht it no tydelik. Yn de simmer sil der in soarte fan
oergongsperioade wéze. It waar wurdt wol wichtiger foar de kommende tiid.

e Weromsjen besite steatssekretaris Uslu:
Omrop Fryslan wie de earste regionale omrop dy’t de steatssekretaris in besite brocht; dat
ta fernuvering fan de kollega regionale omroppen. De gearwurking mei RTV NOF wurdt as
foarbyld besjoen. Steatssekretaris Uslu hat earst by de Omrop west; se wie tige
ynteressearre nei de Omrop omdat se noch net op ‘e hichte fan de regionale omroppen wie.
Dérnei hat de steatssekretaris in besite brocht oan RTV NOF. De gearwurking mei RTV NOF is
in pilot, rint noch twa jier. De steatsekretaris koe noch net sizze wat der nei dy twa jier bart.
Dizze pilot is benammen opset omdat der in soad omtinken foar is yn Den Haach. De lanlike
regionale omroppen soene graach sjen dat de finansjes fia de regionale omroppen rinne, as
in knier (scharnier)-funksje. Mar de lanlike lokale omroppen wolle de finansjes graach sels yn
hannen hawwe.
Neist de gearwurking mei RTV NOF hat de Omrop ek noch in gearwurking mei Omroep LEO.
Yn juny 2022 komt de beliedsbrief fan de steatssekretaris.
Marrit de Schiffart soe it logysk fine dat de Omrop yn de rest fan de provinsje ek de
gearwurking opsiket mei de oare lokale omroppen. Haadredakteur jout oan dat sy dat ek
graach wol, der binne lykwols gjin fergelykbere lokale omroppen lykas RTV NOF.

e Omrop foar elkenien:
Op it begjin april halden Sieperda sympoasium liet Warmerdam fan de Ljouwerter Krante yn
in 1ézing heare dat de Omrop minsken bltenslut omdat wy yn it Frysk Utstjoere. Hjirop
kamen in hiel soad reaksjes fan ferskate minsken en ynstansjes. Om Us eigen miening hjirop
te jaan hawwe Ingrid Spijkers en Houkje Rijpstra in reaksje skreaun en dizze pleatst yn de
Ljouwerter Krante. De Mediaried lit direkteur en haadredakteur witte achter dizze reaksje te
stean. De finansieringen dy’t de Omrop foar it Frysk kriget binne Gnder oare bedoeld foar de
lanlike Fryslan DOK’s.

4. Roaster fan Ofgean
De leden Lindeboom, Sterk en Van Dijk sille net fierder by de Mediaried. Foar harren binne
yntusken opfolgers foardroegen. De Mediaried wurdt om harren akkoart frege. Fan dizze nije
kandidaten lizze de CV’s foar kundskip. De karbrief jout oan dat dérnei de Provinsje de offisjele
binende foardracht dwaan moat foar de nije leden.
It giet om de folgjende kandidaten:

a.

As foarsitter en lid op bestjoerlik/organisatoarysk méd wurdt Doeke Fokkema foardroegen.
Direkteur Rijpstra en foarsitter Lindeboom hawwe al in petear mei Fokkema han en dat wie
in konstruktyf petear.

Foar de fertsjintwurdiging fan ut de Fryske taal en kultuer wurdt Nynke Beetstra fan de
Fryske Beweging foardroegen.

Foar de fertsjintwurdiging fan at de wurknimmers wurdt Wilma Nieveen fan de FNV
foardroegen.

De Mediaried jout har akkoart foar alle trije nije leden en sy sille no foardroegen wurde oan de
Provinsje.

Oanslutend oan de septimber-gearkomste sil de Mediaried 6fskied nimme fan de leden Sterk,
Van Dijk en foarsitter Akkie Lindeboom.

5. Programmasaken

a.

Presintaasje simmerprogrammearring:

Haadredakteur lit witte dat der op 18 juny oankommende in HEA-dei plak fine sil as 6ftraap
fan de simmerprogrammearring en nei oanlieding fan it 20-jierrich bestean fan HEA!

Yn july hat de Omrop in gearwurking mei de Tall Ships-race; in ferslachjouwer fan de Omrop
sil oan board ferslach dwaan.

Dit jier sil it SKS-sk{tsjesilen wer fia radio, tv en online Utstjoerd wurde. Mei de IFKS is in nije
oanpak Ofpraat; der is noch wol in radio live-ferslach fan de wedstryd, mar net op TV. Der sil
mear rjochte wurde op de ferhalen achter de IFKS. De kommende fjouwer jier sil der sjoen
wurde nei in nij konsept. Sa sil der de kommende tiid nei mear eveneminten sjoen wurde. It
keatsen en it fierljeppen en de keats/fierljepkafee’s binne der dit jier ek wer.

Dit jier sil der op de wurkdagen yn ‘e simmer wer in doarp Utljochte wurde op ‘e radio en fia
de socials.

Presintaasje Tsjil

Janjelle Ringnalda (einredakteur) en Sven Nagel (mediastrateeg en programmamakker) fan
de o6fdieling Tsjil litte fia in presintaasje sjen wat Tsjil allegearre docht by Omrop Fryslan.

De doelgroep fan Tsjil binne bern/jongeren fan 2 oant 15 jier.

Yn it ferline wie Tsjil skoalleTV, slint twa jier is datTsjil. TV is der ut helle omdat dat troch de
jongeren hast net mear brikt wurdt. Tsjil wol it bern berikke en binne dérom te finen op
socials lykals Instagram, Tiktok en Youtube. It biedt in brede programmearring mei filmkes
foar Fryske bern. De programma’s en filmkes binne te br{iken op skoalle as yn de (online)
wrald fan bern en jongeren biten skoalle. Bygelyks foar de middenbou is der in programma
oer de twa poppen André en Alfred. Wat it ek goed docht is de Tsjits Floch, in deistige floch
oer in hashalding yn Broeksterwald. Dat slaat wol goed oan by jonge memmen.

6.

Foar de aldste bern is der bygelyks Jennifer Stript; dat giet oer in jonge frou dy’t in populér
moade-influencer is op YouTube. Yn de Jennifer searje wurdt bepaalde maatskiplike
Oanderwerpen behannele om sa de doelgroep fan 12 — 15 jier te berikken. By de searje heart
ek in Frystalich boek, alle bern Ut de earste klasse fan it fuortset (inderwiis ha dat boek
krigen. Yn dit projekt wurket Omrop Fryslan tegearre mei de GGD, Lésno en Leeswaar.

Tsjil hat hjirmei krektlyn de Digital Media Circom Award win. De Circom Award is in
Europeeske priis; der binne yntusken al Europeeske omroppen ynteressearre yn it format.
It lesmateriaal komt faak ta stan mei Cedin, der wurdt altiten nei ferbining mei oare partijen
socht om it sa breed mooglik te meitsjen.

Mediaried is fan miening dat it nijsgjirrich Gnderwerp is en winsket Ringnalda en Nagel
sukses mei it fierder Utsetten fan it jongerein platfoarm.

Fan ut de beliedssyklus:

Yn Kom Fierder is beneamd om de Mediaried in dudliker plak yn de beliedssyklus te jaan.
Hjirfoar wurdt troch de direkteur in kaderbrief makke en dizze komt yn de septimber gearkomste
wer by de Mediaried foar te lizzen. Yn dizze kaderbrief by it Gnderdiel Ferhalen binne in trijetal
tema’s beneamd dy’t sintraal steane, dizze binne noch altiten aktueel.

Haadredakteur Spijkers freget de oanwézigen oft der noch (inderwerpen binne dy’t hjiroan
taheakke wurde moatte. De Vries jout oan dat hy graach hjiroan taheakke sjocht it Gnderwerp:
earmoede (twadieling yn de mienskip) (enerzjy-earmoede). Haadredakteur fynt it in goede
tafoeging en nimt it mei.

Jierferslach Mediaried 2021
De leden fan de Mediaried binne akkoart mei it foarlizzende jierferslach en nimme dat foar
kundskip oan.

Omfreegjen

e Foar alle meiwurkers stie der 6frline wike in bakje mei blombollen klear. Elkenien hat it
dreech han de léste tiid, der wie noch in soad sykte by de Omrop. It MT woe wat fleurichs
jaar om sa de wurdearring foar elkenien ut te sprekken. Foar de leden fan de Mediaried is
der dérom ek in bakje mei blombollen.

e Saapke van der Meer jout oan dat se it programma oangeande de wenningen in goed
programma fan.

e Afke Bruinsma: earder is beneamd dat, yn it ramt fan it ynwurkjen, der in mooglikheid is om
ris in dei (of deidiel) by de Omrop mei te rinnen. Troch corona wie dat net mooglik, is dat
yntusken al wol mooglik? Direkteur jout oan dat dat mei de redaksje opnaam wurdt aksje
direksjesekr.

Sluten
Frou Lindeboom seit elkenien tank foar de oanwézigens en ynbring en slit de gearkomste om
likernéch 18.00 oere.

FERSLACH

Gearkomste : Regionale Mediaried fan Omrop Fryslan
Datum : 5 septimber 2022
Oanwézich : Nynke Beetstra (Ried fan de Fryske Beweging)

Afke Bruinsma (Underwiis)
Doeke A. Fokkema (Deskundige bestjoerlik méd en foarsitter)
Johannes Houtsma (It Fryske Gea)
Geert Kingma (Freonen fan Omrop Fryslan)
Saapke van der Meer (Ried fan Tsjerken Fryslan)
Wilma Nieveen (FNV)
Marrit de Schiffart (Media)
Peet Sterkenburgh (LTO)
Anne Jochum de Vries (Sport)
Fan Omrop Fryslan: Houkje Rijpstra (direkteur/bestjoerder)
Ingrid Spijkers (haadredakteur)
Ofwézichm.k. -
Ferslach : Hiltsje Stremler (direksjesekretaresse)
Lokaasje : Omrop Fryslan, fideoromte

1. lepenjen

Foarsitter Fokkema ropt elkenien it wolkom ta. In spesjaal wolkom is der foar trije nije leden, dy’t

harren earst foarstelle:

- Doeke Fokkema: hat Ginderfining yn bestjoerlike funksjes, benammen yn it gemeentlik
bestjoer; op dit stuit noch foarsitter fan GGZ ynstelling en Doarpswurk. Hat Omrop Fryslan
altiten wol in waarm hert tadroegen. Wol graach meiwurkje om de taken fan de Mediaried
goed Ut te fieren.

- Wilma Nieveen: fan Gt FNV vakbond, metaalsector, kollektive belangenbehartiging van
werknemers (leden van de FNV).

- Nynke Beetstra: skriuwer Ried fan de Fryske Beweging; eartiids (inder oare as redakteur
wurke by de Omrop en les jin by de Afk. Hat in eigen fertaalburo.

De nije leden wurdt in goeie tiid tawinske by de Mediaried.

Op fersyk fan de foarsitter binne de wurklistpunten tenei Utwreide mei in Utlis/tekst, sadat
elkenien wit wér't it oer giet en wat der ferwachte wurde kin.

2. Ferslach en aksjelist
a. Ferslach fan 25 april 2022:
Fan it ferslach binne der tekstueel gjjn opmerkingen. Ynhaldlik is der de folgjende opmerking.
side 3: Lokale omroppen: Haadredakteur Ingrid Spijkers lit witte dat Omroep Zilt (Waadhoeke/
Harns/Skylge en Flylan) yn augustus Uteinset is en dat de Omrop hjir gelyk ek in gearwurking mei
opset hat. Dérneist sit in meiwurker fan harren redaksje ek by de Omrop yn it gebou. Meiwurker
Lennard Geerts wie al by LEO/Middelsee oan ‘e slach en de kombinaasje fan LEOQ/Zilt sit no by de
Omrop.

b. Aksjelist:

- Utndging foar programmapresintaasjes: utndging aallinnich is der in grutte presintaasje is.
Nije mailadressen foar parseberjochten sille by 6fdieling Publyk trochjin wurde — aksje
dir.sekr.

- Petear fice-foarsitterskip: Dat petear hat yntusken plakf(in en kin fan de list 6f.

- Tema-gearkomste: stiet hjoed op de wurklist en kin fan de aksjelist 6f.

3. Meidielingen

a. Provinsjale lobby: Houkje Rijpstra hat alle koalysjefoarsitters utnlge foar in besite by de
Omrop; yntusken binne se allegearre hjir west. Rjochting de ferkiezings binne foar de simmer
alle fraksjes utnlge. By de Provinsje is alris even hifke; de amtners jouwe lykwols oan dat it
net it doel is dat der besunige wurde sil op Omrop Fryslan. Mar yn de nije gearstalling fan de
deputearren witte we net hoe’t it der dan wer Ut komt te sjen.

b. Lanlike lobby: Fan ut de beliedsbrief fan de steatssekretaris stiet amper wat oer har plannen
mei de regionale omroppen. De regionale omroppen kinne lykwols de skarnier wéze tusken
de NOS en de lokale omroppen (NLPO); want de NOS hat net safolle mei de lokale omroppen
omdat it kwaliteitsnivo eins te grut is. Dat is net ferwurke yn de beliedsbrief. De
steatssekretaris hat tasein om in plan te meitsjen om dudlikheid te jaan. Der moat perspektyf
wéze op it fuortsetten foar de gearwurking. De omroppen moatte soargje foar in goede
dekking fan lokale/regionale sjoernalisten. Bygelyks sadat we wer mear by rjochtbanken sitte
kinne. Der sitte al wol wat ljochtpuntsjes yn.

Johannes Houtsma freget him 6f oft it ek mei jild te krijen hat. Bestjoerder jout oan dat dat
wol kloppet, mar ek dat it te krijen hat mei de kwetsberheid fan de lokale omroppen.
Marrit de Schiffart: binne der ek noch mear goede foarbylden fan gearwurking mei lokale
omroppen? Dy binne der wol, mar der binne ek lokale omroppen dér’t it net goed giet, dy’t
bygelyks dwaande binne om de lisinsjes fan de regionale omrop oer te nimmen.

4. Roaster fan Ofgean

a. Werbeneaming A.J. de Vries — fertsjintwurdiger Sport: De Mediaried giet akkoart mei de
werbeneaming fan Anne Jochum de Vries.

b. Ynfolling fakatuere Wurkjouwers: De Mediaried giet akkoart mei de foardracht fan frou Tina
Lageweg. Der sil no in foardracht dien wurde by de Provinsje.

c. Ferfanging fertsjintwurdiging Freonen: De Mediarie giet akkoart mei de fertsjintwurdiging fan
Geert Kingma foar de Freonen fan Omrop Fryslan.

d. Oankommende werbeneamings: De oankommende werbeneamings fan Sterkenburgh en Van
der Meer sil troch de kommende tiid troch de foarsitter oppakt wurde en sil yn de
gearkomste fan novimber op de wurklist stean.

5. Programmasaken
a. Evaluaasje Simmer yn Fryslan:
Haadredakteur freget nei de reaksjes fan de Mediaried oer Simmer yn Fryslan”: wat foel op
en wat kin better.
Nynke Beetstra jout oan dat it SKS sk{tsjesilen moai wie om te sjen. Op de dei fan de PCis
der lykwols keazen om de PC Ut te stjoeren en wérom net bygelyks foar in kombinaasje mei it
Skatsjesilen. Spijkers jout oan dat dat kwa personele ynfolling net mooglik wie.

Peet Sterkenburgh fynt it grutte opjefte om yn sa’n simmer mei in soad utfallen om de
programmearring op dizze wize wol foarinoar te krijen, kompliminten hjirfoar. Spitich dat de
Omrop net by de Freule-partij wie, hat fan guon om him hinne heard dat se dat mist hawwe.
It skltsjesilen kriget wol in hiel soad oandacht.

Anne Jochum de Vries is fan miening dat fan ut de sport, hy hiel bliid is mei de oandacht foar
alle sporten yn ‘e simmer. Begryplik dat der hjir en dér karren makke wurde moatte, mar hiel
goed dat it sa wiidweidich te sjen is.

It sk(tsjesilen fan de IFKS is dit jier, nei oerlis mei de IFKS sels, wat oars oanklaaid, lit Spijkers
witte. Der wiene gjin live wedstrydferslaggen mear, mar in jinsprogramma mei moaie bylden
fan de wedstriden en achtergriinen by it sk(itsjesilen. De oanwézigen koene dizze oanpassing
wol wurdearje.

Marrit de Schiffart miste yn de programmearring dizze simmer wol wat oandacht foar
Arcadia; it is hjir en dér wol foarby kaam, mar net sa folle.

De doarpentoer op de radio hat goed foldien lit haadredakteur witte; dat hat foar in grutter
mienskipsgefoel soarge.

Fan Ut de Mediaried wurdt frege as der ek rekken halden is mei de fjouwer tema’s dy’t
beneamd binne by Ferhalen. Ingrid Spijkers lit witte dat dat net altiten slagge is, mar yn de
ferhalen fan de doarpen waard wol besocht om dat mei te nimmen.

Afke Bruinsma merkt op bliid te wézen mei de ferhalen oer it Gnderwiis by de start fan it nije
jier. Miskien is der letter nochris in mooglikheid om te sjen nei de ferskate (inderwiis-
foarmen. Wilma Nieveen jout oan dat de oandacht foar de fakb{ns-items de 6fr(ine tiid goed
wie.

Ingrid Spijkers lit witte dat der yn goed oerlis mei alle oanbelangjenden it beslut naam is om
Fryslan Hjoed dizze simmer sinder presintaasje Ut te stjoeren. Troch in soad drukte,
fakansjes en in soad Utfal Gnder de meiwurkers wie it hiel dreech om it roaster rin te krijen.
Dat hat earst wol soarge foar in lytse skok yn it bedriuw, mar uUteinlik binne we bliid dat we it
dien hawwe. Der binne mar in lyts bytsje negative reaksjes op kaam. Ek de leden fan de
Mediaried binne fan miening dat it in goede kar west hat.

Dérneist binne der by it skltsjesilen dit jier mear drones yn setten; dat hat in soad sjoggers
oplevere. We sjogge hjirmei wol in ferskowing fan tv en online. Fia de livestream is wol alles
goed te besjen. By it Fierljeppen is der ek al mear yn de livestream dien en it Frysk
Kampioenskip is al folslein fia de livestream utstjoerd.

Haadredakteur jout wol oan dat de konkluzje wat de simmerprogrammearring oanbelanget
is dat it wol op dizze wize organisearre wurde kin, mar dat we wol tinke moatte om de
foarspelberens. Us harkers en sjoggers moatte net tinke dat it elk jier itselde is.

b. Programmearring Hjerst/Winter:
Haadredakteur nimt de Mediaried mei nei de programmearring foar de kommende tiid:
Byt is in nij programma en wurdt troch in bltenprodusint makke. De Omrop is ferplichte om
in part fan it budzjet Ut te besteechjen oan in programma fan in bltenprodusint. Yn Byt hat
Tamme Smit, bekend fan it lanlike ‘Vistv’, petearen mei bekinde Friezen. Dat programma
wurdt ek wer mei in drone makke en mooglik makke troch de Sportvissersbond.

Yn ‘e hjerst is der ek wer in nije searje fan de Hjearstswalker, mei moaie plaatsjes en goeie
ferhalen.

Ein novimber komt der noch in wike fan de dokumintére (Fryslan DOK’s) en lykas alle jierren
is der op aldjiersdei wer de Fryske Top 100.

De radioprogrammearring bliuwt fierder foar de kommende tiid gelyk.

De earder neamde tema’s fan Ferhalen sille benammen werom komme yn de 10 minuten-
programma’s en Buro de Vries, lit de haadredakteur witte.

Fokkema merkt op dat de (nderwerpen fan de Fryslan DOK’s net dudlik yn de gids fermelden
stean. Ingrid Spijkers lit witte dat dat wol altiten goed op Us webside stiet. De fermelding yn
de gidsen sil meinaam wurde nei de 6fdieling Publyk — aksje dir.sekr.

6. Beliedssyklus
a. Kaderbrief
Afke Bruinsma merkt op dat alle generaasjes hjiryn meinaam wurde moatte soenen. Ingrid
Spijkers jout oan dat dat yn de nijsfoarsjenning altiten wol lestich is.
b. Streamskema
Foar kundskip leit nochris it streamskema. Dit is de beliedssyklus sa’t dizze tenei hantearre
wurde sil.

7. Rol fan de Mediaried
Presintaasje troch de wurkgroep mei de leden: Anne Jochum de Vries, Johannes Houtsma en
Afke Bruinsma. Yn de septimber-gearkomste is al koart ferteld wat der by de lanlike gearkomste
presintearre is en wér’'t de wurkgroep troch ynspirearre wurden is.
Oan ‘e han fan in tekening (sjoch oare side) lit de wurkgroep sjen hoe’t it paad foar de
kommende tiid wéze kin om dudlikheid te krijen oer de rol fan de Mediaried.
Fia Kom Fierder, binne we by de beliedssyklus terjochte kaam. We sitte no yn de faze fan
Gndersykjen. Wa binne wy as Mediaried en wat binne Us taken eins; wér hawwe wy ferlet fan om
dat dudlik te krijen. Hoe kinne wy fan wearde wéze foar Us achterban en de Mediaried. Bygelyks
fia temajlnen om mei-inoar yn petear te gean om te hearen wat der spilet.
De wurkgroep freget oan de Mediaried oft sy harren hjir yn fine kinne en oft de wurkgroep dat
paad fierder atwurkje kin.

De Mediaried reagearret hjir posityf op en jout de wurkgroep de frije han om dit fierder ut te
wurkjen. Ofpraat wurdt dat de wurkgroep dat fierder tegearre mei de haadredakteur oppakke sil.
Eventueel kin in redakteur en de 6fdieling Publyk hjirby oanslute. It Gnderwerp sil dan yn
febrewaris wer op de wurklist komme te stean.

Foarsitter seit de wurkgroep tank foar harren earste oanset en winsket harren sukses mei it
fierder atwurkjen fan de opdracht.

underweis

— troch ontwikkeling —*

8. Omfreegjen

- Nije web en app: Nynke Beetstra: De Omrop hat in nije webside en app; de earste fraach dy’t
steld wurdt as de app iepene wurdt is yn hokker taal hja Iéze wolle. Beetstra is wol benijd
hoe’t dat Utpakt is. Ingrid Spijkers lit witte dat dat itselde bleaun is, 60(Nederlansk)/
40(Frysk). De Omrop is gjin taalbefoarderingsynstituut. Yn coronatiid binne der in soad nije
folgers bykaam dy’t de taal net machtich binne om it Frysk te 1ézen.

- Kollumniste yn it Nederldnsk: Nynke Beetstra fynt it spitich dat der in kollum yn it Nederlansk
is; hooplik is dat net in stap nei mear. Spijkers lit witte dat in pear oare kollums ek yn dialekt
makke binne. De redaksje en direksje is fan miening dat dit wol de taalsituaasje is dy’t der yn
Fryslan is. De redaksjeried is hjiryn ek meinaam. Dérneist is it ek lestich om hjir minsken foar
te krijen.

- Akademy fan Fryslan: Spijkers lit witte dat de thusakademy takom jier ek wer oppakt wurdt.

9. Sluten

Foarsitter Fokkema seit elkenien tank foar de oanwézigens en ynbring en sltut de gearkomste om
likernéch 17.40 oere.

FERSLACH

Gearkomste
Datum

Oanwézich

Fan Omrop Fryslan:

Ofwézich m.k.

Ferslach
Lokaasje

Regionale Mediaried fan Omrop Fryslan

21 novimber 2022

Afke Bruinsma
Doeke A. Fokkema
Johannes Houtsma
Tina M. Lageweg
Peet Sterkenburgh
Houkje Rijpstra
Ingrid Spijkers
Nynke Beetstra
Geert Kingma

Saapke van der Meer

Wilma Nieveen
Marrit de Schiffart

Anne Jochum de Vries

Hiltsje Stremler
Omrop Fryslan

Underwiis, edukaasje en wolwézen | NHL Stenden
Deskundige bestjoerlik méd | foarsitter

Natuer en miljeu | It Fryske Gea

Wurkjouwers | VNO-NCW

Agraryske sektor | LTO

Direkteur/bestjoerder

Haadredakteur

Fryske Taal en Kultuer | Ried fan de Fryske Beweging
Freonen fan Omrop Fryslan

Tsjerkegenoatskippen en genoatskippen op tsjerklike
grinslach | Ried fan Tsjerken Fryslan

Wurknimmers | FNV

Deskundige Media

Sport en rekreaasje | Sport Fryslan
Direksjesekretaresse

Fideoromte

1. lepenjen

Foarsitter Fokkema ropt elkenien it wolkom ta. In spesjaal wolkom is der foar Tina M. Lageweg as
ferstjintwurdiger fan de wurkjouwers. Der wurdt koart in foarstelr(intsje dien. Frou Lageweg is
bestjoerslid VNO-NCW (mobiliteit breed Noord). Se hopet in goeie bydrage leverje te kinnen by
de Mediaried. De foarsitter winsket har in goeie tiid ta by de Mediaried.

2. Ferslach en aksjelist
a. Ferslach fan 5 septimber 2022:

side 2, punt 3b: Lanlike lobby: De regionale omroppen kinne ....... omdat it kwaliteitsnivo eins te
grut is. Yn dizze sin wurdt it wurdsje ‘kwaliteitsnivo’ ferfongen troch ‘kwaliteitsferskil’.

side 4, punt 7: Rol fan de Mediaried: Yn de sin: ‘Hoe kinne wy fan wearde wéze foar Us achterban
en de Mediaried” wurdt it part ‘en de Mediaried’ der ut helle.

b. Aksjelist:

side 4, punt 5, programmearring hjerst/winter: fermelding fan nderwerpen fan FryslanDOK yn
de radio/tv-gidsen: By de 6fdieling Publyk litte se witte dat der foar alle programma’s stikjes
oanlevere wurde by de LC en it Friesch Deibléd; de kranten publisearje dat yn de fysike kranten.
Dérneist is op Us webside by de Utstjoeringen ek te |ézen wat de (inderwerpen binne fan de
programma’s. Foar FryslanDOK wurdt alle moandeis in sjochtip nei ferskate parse en
doelgroepen ferstjoerd. Hjir is dan eksakt te 1ézen wér’t it oer giet en heakje we ek altiten in
trailer oan ta. Undudlik is oft de gidsen it ek opnimme, foar de bestjoerder hat dit sjoen it
weromrinnend tal I1ézers fan gidsen ek gjin hege prioriteit. Foarsitter freget om dit punt nochris
fierder at te sykjen; bliuwt foarearst noch even op de aksjelist stean — aksje direksjesekr.

Meidielingen

Dei fan de lanlike mediarieden: RPO hat trochjlin dat dizze lanlike dei kommend jier op
tongersdei 30 maart wéze sil. Ingrid Spijkers wol der sels ek hinne. De wurklist en lokaasje
sille letter bekend makke wurde.

Beriksifers (ingelok op it Waad: haadredakteur lit noch witte dat it heftige dagen west
hawwe. Der moast hiel fluch skeakele wurde; mar it is hiel goed ferrQin. Dérneist waard der
ek troch de lanlike omroppen oan de Omrop lutsen.

Nei in fraach fan Ut de Mediaried lit haadredakteur witte dat ferslachjouwer Lennard Geerts
in soad positive reaksjes krigen hat en dérneist binne der in soad reaksjes fan kollega
omroppen west. De Omrop hat it belang fan de regionale omrop goed sjen litten.

De Mediaried stelt it op priis dat de meidielings skriftlik al taheakke binne.

Roaster fan Ofgean
a.

Werbeneaming S. van der Meer (Tsjerkegenoatskippen en genoatskippen op tsjerklike
granslach). Foarsitter lit witte dat Saapke van der Meer oanj(in hat dat se yn oanmerking
komme wol foar in werbeneaming. De oanwézigen binne akkoart mei dizze werbeneaming.
Fakatuere Agraryske sektor: It hjoeddeistige lid Ut namme fan de Agraryske sektor, Peet
Sterkenburgh, hat oanjlin net mear yn oanmerking komme te wollen foar in twadde termyn.
Shnt trije jier sit Sterkenburgh net mear yn it bestjoer fan LTO Noord; de ferbining mei de
achterban is dérom wat minder wurden. Sterkenburgh is noch wol ree om yn de ried sitten te
bliuwen salang’t der noch net in opfolger is. Oer de opfolging is al kontakt opnaam mei LTO
Noord. Eventueel kin der ek in opfolger komme Ut ien fan de oare belangebehertigings-
organisaasjes. We sille de reaksje fan de LTO 6fwachtsje.

5. Programmasaken

a.

Programma-saken

Haadredakteur lit witte dat de redaksje drok dwaande is mei de planning fan takom simmer.
Yn febrewaris sil de list fan de eveneminten féstlein wurde.

Hjoed is it stimmen foar de Top 100 Uteinset; de hiele wike meitsje minsken kans op in

huskeamerkonsert fan ferskate Fryske artysten. Oant no ta binne der al 160 oanmeldingen
binnen kaam. Der kin oant en mei Twadde Krystdei stimd wurde.

Tusken Kryst en Ald&Nij sil ‘Fljimsk’ fan Griet Wiersma, Minze Dijkstra en Piter Wilkens te
sjen wéze. Dérneist sil ek ‘Wat soesto’ fan Freerk Smink en Baas Giele Taksy fan Inez Timmer
utstjoerd wurde. We binne ek noch dwaande mei de foarstelling ‘Plant’ fan Nynke Laverman
en op Aldjiersdei wurdt de film Stjér utstjoerd.

De earste wike fan 2023 is de Omrop dei en nacht live op de radio mei it programma ‘Sis it
Mar’ dat makke wurdt troch ferskate meiwurkers fan de Omrop. De harkers kinne harren
fersykjes trochjaan en hoopje harren sa wer wat oan Us te binen nei bygelyks de
Utstjoeringen fan de Top 2000.

Yn it nije jier sette we ek Utein mei ‘Foarutsjen mei Reitse’. Dat programma wurdt makke yn
in de Recycle Boulevard fan Omrin yn Ljouwert. Begjin jannewaris start ek de rige ‘Skipsbou
foar begjinners’ mei presintator Emiel Stoffers (fan de HGnekop); hjiryn sil sjen litten wurde
wat der allegearre bart op ferskate skipswerven.

Fan 12 o/m 14 jannewaris sil de Hynstekeuring wer Utstjoerd wurde.

Yn maart binne de ferkiezings foar it Wetterskip en Provinsjaal. De Omrop wurket hjiryn gear
mei Kieskompas. Dat sil twatalich oanbean wurde. De Omrop organisearret net in grut
steatedebat, mar yn de wike foar de ferkiezings sil der alle jiinen oer in tema in debat yn lytse
setting wéze mei in oantal fraksjes. Wat de Utslagge-jin oanbelanget sil de Omrop der by
wéze fan at it Provinsjeh(s.

Ingrid Spijkers hopet dat de harkers en sjoggers nei alle ferhalen mear dudlikheid hawwe oer
wér’t se op stimme moatte.

DAB+ komt noch even ta besprek, fan oerheidswege wurdt oerskeakele fan analoge FM nei
digitale DAB+. RPO (nderhannelet hjiroer mei oer it ministearje. Konsekwinsje foar de
Omrop is dat guon plakken net berikber binne lykas de eilannen ensfh. Dérneist is de Omrop
fia de radio foar Friezen om utens net mear te beharkjen; dat kin dat allinnich noch fia
ynternet. Lykwols: FM rint der noch hieltyd neist, mar sil op termyn ophalde.

Foarsitter merkt noch op dat der in soad oandacht bestege is oan de derby SC Hearrenfean-
Cambuur, mar is fan miening dat it sa dudlik sjen litten wurdt dat de supporters hiel bot tsjin
de oare klub binne. Haadredakteur jout oan dat de Omrop allinnich mar registrearret en wol
it net fuorje of utfergrutsje, mar dérneist is dat wol it sentimint wat der libbet.

Der wurdt noch koart even praat oer it WK en de dielname fan de Fryske keeper Noppert.
Haadredakteur lit witte dat der kontakt is, mar dat it net dudlik is oft de trainer it kontakt
wilens it WK talit.

6. Rol fan de Mediaried
Johannes Houtsma en Afke Bruinsma ljochtsje harren notysje ‘Besprekpunten Mediaried’ ta.
Haadredakteur en direkteur binne bliid mei dizze earste notysje. Ingrid Spijkers jout oan dat se it
moai fine soe om mei de Mediaried te praten oer spesifike tema’s omdat der binnen de Omrop
ek tawurke wurde sil nei portefuljes. Sa kin der mear sjoen wurde nei wat spilet yn de wrald.

In oantal punten wurde al koart bepraat:

Ferlet fan in basispakket foar nije leden fan de Mediaried. Yn it foar in koart petear mei de
nije leden, de rol ek even dudliker beprate/ynwurkje. De Mediaried is hjirmei akkoart.
Breder sjen: eventueel besite bringe oan oare omroppen en/of gearkomste op oare lokaasje?
Gearstalling Mediaried: Wat misse we binnen de Mediaried?

(jongeren, toerisme, diversiteit — kamen Ut de lanlike mediaried) benammen kleur.
Haadredakteur jout oan dat hjir binnen de Omrop ek oer neitocht wurdt. Net allinnich fan it
eigen personielsbestan, mar ek wat litte we sjen. De taal is miskien wol in probleem, en
plattelan en stéd - aksje: Goed om dér fierder nei te sjen.

Oanstellingsproseduere foarsitter: der binne gjin regels foar. Deskundigheid bestjoerlik, mar
yn de Hantlieding stiet wol dat je foar in pear leden 6fwike meie en op saakkundigens werve
kinne, hjirby wurdt benammen de foarsitter neamd.

Der leit wol in profyl fan de leden fan de Mediaried = aksje direksjesekr.

Gearkomsten Mediaried: De Ried fan Kommissarissen wol — s(int dit jier - graach ien kear yn
it jier in petear mei de foarsitter MR. Of moat dat breder delset wurde? Yn it kader fan de
transparansje soe it wol mearwearde hawwe.

- Wearde tafoege Mediaried:
De ferwachtingen en de ferskillende rollen wol dudlik meitsje (net op de stoel fan de
haadredakteur, direksje en/of RfK sitten gean).

- Programmabelied:
Houtsma ljochtet ta: hoe kinne wy as Mediaried der foar soargje dat de synergy der sa goed
as mooglik ut komt, mei de lanliken, regionaal en lokaal. Haadredakteur jout oan dat dat
mear de rol fan de haadredakteur is. De rol fan de Mediaried is inder oare om ynput te jaan
op de kaderbrief en feedback op de programmearring.

- Ofpraat wurdt om in 6fspraak mei de wurkgroep en haadredakteur/6fdieling Publyk te
meitsjen om dat alles better troch te praten en djipper op yn te gean — aksje direksjesekr.
Eventueel in aparte gearkomste nedich om dat fierder te bepraten?

Tank oan de wurkgroep oant safier.

7. lierplan 2023
Foar kundskip leit it jierplan 2023 fan Omrop Fryslan, (nder oare om sjen te litten wat der mei de
ynput fan de Mediaried dien is. It giet benammen om de tema’s/(inderwerpen fan side 8.
De potinsje sit benammen by online lit haadredakteur witte; der sil besjoen wurde hoe’t de
wurkwize oanpast wurde kin sadat online ek echt liedend wurdt.

8. Gearkomstedata 2023
Tina Lageweg jout oan dat de data 20 febrewaris en 25 septimber har net passe yn de aginda.

As nije data wurdt o6fpraten:
- moandei 13 febrewaris om 16.00 oere
- moandei 18 septimber om 16.00 oere

Alle leden krije sa gau as mooglik de nije list mei data 2023 tastjoerd — aksje direksjesekr.

9. Omfreegjen
Hjir wurdt gjin gebrik fan makke.

10. Sluten

Foarsitter Fokkema seit elkenien tank foar de oanwézigens en ynbring en slut de gearkomste om
likernoch 16.48 oere.

